
ᓄᓇᕗᑦ ᒐᕙᒪᒃᑯᑦ ᑮᓇᐅᔭᓕᐅᕐᑎᑦᑎᓂᖓ ᓇᖕᒥᓂᖃᖅᑐᓄᑦ ᐊᑐᖅᐸᒃᑕᖏᑦ

ᐃᑲᔪᕐᓗᒋᑦ ᓄᓇᕗᑦ ᐃᓄᐃᑦ ᐱᔪᓐᓇᕐᓂᐊᕐᒪᑕ ᒐᕙᒪᒃᑯᑦ 
ᓇᖕᒥᓂᖃᖅᑐᓄᑦ ᐱᕕᖃᖅᑎᑦᑎᓂᖅ

ᓄᓇᕗᑦ ᒐᕙᒪᒃᑯᑦ ᑮᓇᐅᔭᓕᐅᕐᑎᑦᑎᓂᖓ 
ᓇᖕᒥᓂᖃᖅᑐᓄᑦ ᐊᑐᖅᐸᒃᑕᖏᑦ
ᐃᓕᓐᓂᐊᕈᑎ 4 ᑖᒃᑯᐊ 4-ᖑᔪᑦ

$



ᐃᑲᔪᕐᓗᒋᑦ ᓄᓇᕗᑦ ᐃᓄᐃᑦ ᐱᔪᓐᓇᕐᓂᐊᕐᒪᑕ ᒐᕙᒪᒃᑯᑦ ᓇᖕᒥᓂᖃᖅᑐᓄᑦ ᐱᕕᖃᖅᑎᑦᑎᓂᖅ

ᕿᑭᖅᑖᓗᒃ ᓇᖕᒥᓂᖁᑎᓕᓐᓄᑦ ᐱᕙᓪᓕᐊᑎᑦᓯᓂᕐᒧᑦ ᑯᐊᐳᕇᓴᓐ ᓴᕿᑕᐅᓚᐅᖅᑐᖅ 
ᐱᓕᕆᔪᒪᓕᖁᓪᓗᒋᑦ ᓄᓇᓖᑦ, ᐊᕕᒃᑐᖅᓯᒪᔪᑦ ᐊᒻᒪᓗ ᑎᐅᓕᑐᐊᓕᔅ 
ᑮᓇᐅᔭᓕᐅᕈᓐᓇᕐᓂᖏᓐᓄᑦ. ᐋᕿᒃᓯᓚᐅᖅᑐᒍᑦ ᐱᓇᓱᐊᖃᑎᒌᒡᓗᑕ ᐊᒻᒪᓗ 
ᐃᑲᔪᖅᑎᒌᒡᓗᑎᒃ ᓄᓇᓖᓪᓗ, ᕿᑭᖅᑖᓗᒃ ᓇᖕᒥᓂᖁᑎᓕᓐᓄᑦ ᐱᕙᓪᓕᐊᑎᑦᓯᓂᕐᒧᑦ 
ᑯᐊᐳᕇᓴᓐ ᓴᓇᖃᑎᖃᖅᑐᖅ ᐋᕿᒃᓱᐃᓪᓗᑎᒃ ᑮᓇᐅᔭᓕᐅᑦᑎᐊᕐᓗᑎᒃ, ᓇᖕᒥᓂᖅ 
ᐃᖏᕐᕋᑎᓪᓗᑎᒃ ᓄᓇᓖᑦ ᐋᕿᒃᓱᐃᓗᑎᒃ ᓴᓇᖃᑎᒌᒍᑎᒃᓴᓂᒃ ᐊᒻᒪᓗ ᐃᓗᐊᓂ 
ᐋᕿᒃᓯᒪᔪᓐᓇᖅᑐᓂᒃ ᐱᕕᖃᖅᑎᑦᑎᓗᑕ.

ᕿᑭᖅᑖᓗᒃ ᓇᖕᒥᓂᖁᑎᓕᓐᓄᑦ ᐱᕙᓪᓕᐊᑎᑦᓯᓂᕐᒧᑦ ᑯᐊᐳᕇᓴᓐ ᓴᕿᑦᑎᓯᒪᔪᖅ 
ᒪᕐᕉᖕᓂ ᑐᓴᐅᒪᔭᐅᔭᕆᐊᓕᖕᓂᒃ ᐱᓕᕆᓗᑎᒃ ᐃᑲᔪᕐᓗᒋᑦ ᐃᓄᐃᑦ ᐱᔅᓂᔅ ᐱᔪᓐᓇᕐᓗᑎᒃ 
ᒐᕙᒪᒃᑯᓂᒃ ᓴᓇᔭᒃᓴᓂᒃ ᐊᒻᒪᓗ ᓇᓂᓯᓗᑎᒃ ᐱᕕᖃᕐᑎᑦᑎᓂᕐᒧᑦ.

ᐅᓇ ᓯᕗᓪᓕᖅ ᑕᐃᔭᐅᔪᖅ ᐃᑲᔪᕐᓗᒋᑦ ᓄᓇᕗᑦ ᐃᓄᐃᑦ ᐱᔪᓐᓇᕐᓂᐊᕐᒪᑕ ᓇᖕᒥᓂᖃᖅᑐᑦ 
ᐱᕈᕈᑎᒃᓴᖏᓐᓂᒃ. ᐅᑯᐊ ᐊᒥᓱᑦ ᐊᐱᖁᑎᑦ ᐊᒻᒪᓗ ᑭᐅᓯᔪ ᑐᓴᐅᒪᓂᐊᖅᑕᖏᑦ 
ᐊᒻᒪᓗ ᐃᑲᔫᑎᒃᓴᐃᑦ ᐃᓄᖕᓄᑦ ᐱᔅᓂᔅ ᓇᓂᓯᓂᐊᕐᓗᑎᒃ ᐃᖅᑲᓇᐃᔭᕐᓂᐊᖅᑕᒥᖕᓂᒃ 
ᐱᕕᖃᖅᑎᑦᑎᔪᓂᑦ ᒐᕙᒪᒃᑯᓂ. 

ᐱᖃᑖ ᐱᓕᕆᐊᖑᓂᐊᖅᑐᖅ ᐊᑎᖃᖅᑐᖅ ᐃᑲᔪᕐᓗᒋᑦ ᓄᓇᕗᑦ ᐃᓄᐃᑦ ᐱᔪᓐᓇᕐᓂᐊᕐᒪᑕ 
ᑮᓇᐅᔭᒃᓴᓂᒃ ᐱᕕᖃᕐᑎᑦᑎᔪᓂᑦ. ᐅᑯᐊ ᐊᒥᓱᑦ ᑐᓂᓯᓯᒪᔪᑦ ᑐᓴᒐᒃᓴᓂᒃ ᐃᑲᔪᕐᓂᐊᕐᓗᒋᑦ 
ᐃᓄᐃᑦ ᐱᔪᓐᓇᕐᓂᐊᕐᒪᑕ ᑮᓇᐅᔭᒃᓴᓂᒃ ᐃᑲᔫᑎᓂᐊᖅᑐᓂᒃ ᐱᒋᐊᕈᑎᒃᓴᖏᓐᓄᑦ 
ᐅᒡᕙᓘᓐᓃᑦ ᐱᕈᕈᑎᒃᓴᖏᓐᓄᑦ ᐱᔅᓂᔅ ᐊᒻᒪᓗ ᐊᑐᓕᖅᑎᓪᓗᒋᑦ ᓇᖕᒥᓂᑦ ᓴᓇᔭᒃᓴᑎᑦ. 

ᐊᑐᓂ ᐅᑯᐊ ᐊᒥᓱᑦ ᑎᓴᒪᐅᓪᓗᑎᒃ ᑐᑭᒧᐊᒍᑎᑦ ᐃᓕᓐᓂᐊᕈᑎᑦ ᐊᒻᒪᓗ ᐊᑐᐃᓐᓇᐅᔪᑦ 
ᐃᓄᒃᑎᑐᑦ ᐊᒻᒪᓗ ᖃᓪᓗᓈᑎᑐᑦ. 

ᓴᕿᑕᐅᔪᑦ ᔮᓐᓄᐊᕆ 2022.

ᑮᓇᐅᔭᒃᓴᖅ ᑐᓂᔭᐅᓯᒪᔪᖅ ᐃᓄᓕᕆᔨᑐᖃᒃᑯᑦ ᑲᓇᑕ ᐊᒻᒪᓗ ᕿᑭᖅᑖᓗᒃ ᑯᐊᐳᕆᓴᓐ 
ᐃᖃᓗᓕᕆᔨᒃᑯᑦ ᐊᐅᓚᑦᓯᕕᖓᓂᑦ.

QIKIQTAALUK CORPORATION

ᕿᑭᖅᑖᓗᒃ ᑯᐊᐳᕆᓴᓐ
ᓇᒻᒥᓂᕐᑯᑎᖕᒋᓪᓗ

& Group of Companies

1-867-979-8400 www.qcorp.ca 

Indigenous Services
Canada

Services aux
Autochtones Canada



1ᓄᓇᕗᑦ ᒐᕙᒪᒃᑯᑦ ᑮᓇᐅᔭᓕᐅᕐᑎᑦᑎᓂᖓ ᓇᖕᒥᓂᖃᖅᑐᓄᑦ ᐊᑐᖅᐸᒃᑕᖏᑦ

ᓄᓇᕗᑦ ᒐᕙᒪᒃᑯᑦ ᑮᓇᐅᔭᓕᐅᖅᑎᑦᑎᓂᖓ 
ᓇᖕᒥᓂᖃᖅᑐᓕᕆᓂᖓ

ᐅᑯᐊ ᓄᓇᕗᑦ ᒐᕙᒪᒃᑯᑦ ᐃᓚᒋᔭᐅᕗᖅ ᐊᖏᓛᓂᒃ 
ᓂᐅᕕᖃᑦᑕᖅᑐᓂᑦ ᐱᖁᑎᓂᒃ ᐊᒻᒪᓗ ᐱᔨᑦᑎᕋᐅᑎᓂᒃ ᓄᓇᕗᒻᒥ.
ᐅᑯᐊ ᓄᓇᕗᑦ ᒐᕙᒪᒃᑯᑦ ᐊᔾᔨᒌᓐᖏᑦᑐᓂᒃ ᑭᖕᖑᒪᒋᔭᖃᓲᑦ ᓲᕐᓗ 
ᓴᕿᔮᕆᐊᓕᖕᓂᒃ ᑎᑎᖃᓂᒃ, ᑎᑎᕋᕐᕕᖕᒥ ᐱᖁᑎᒃᓴᓂᒃ, ᓴᓇᕐᕈᑎᓂᒃ 
ᐊᒻᒪᓗ ᑎᓴᒪᓕᖕᓂᒃ ᐱᔨᑦᑎᕋᖅᑕᐅᔪᒪᓪᓗᑎᒃ ᐊᐳᑕᐃᔭᐃᓂᕐᒧᑦ, 
ᓂᕿᓕᐅᕐᓂᕐᒧᑦ, ᓴᓗᒻᒪᖅᓴᐃᓂᕐᒧᑦ ᐊᒻᒪᓗ ᑐᓵᔨᐅᓂᕐᒧᑦ.



2 ᐃᑲᔪᕐᓗᒋᑦ ᓄᓇᕗᑦ ᐃᓄᐃᑦ ᐱᔪᓐᓇᕐᓂᐊᕐᒪᑕ ᒐᕙᒪᒃᑯᑦ ᓇᖕᒥᓂᖃᖅᑐᓄᑦ ᐱᕕᖃᖅᑎᑦᑎᓂᖅ

ᓄᓇᕗᒻᒥ ᓇᖕᒥᓂᖃᖅᑐᓂᒃ ᐃᑲᔫᑎ ᐊᑐᐊᒐᖅ

ᐅᑯᐊ ᓄᓇᕗᑦ ᒐᕙᒪᒃᑯᑦ ᐊᖏᖅᓯᒪᑦᑎᐊᖅᑐᑦ 
ᐱᓕᕆᖃᑎᒋᓗᒋᑦ ᐃᓄᐃᑦ-ᓇᖕᒥᓂᖁᑎᖏᓐᓂᒃ ᐊᒻᒪᓗ 
ᓄᓇᓕᖕᓂ ᓄᓇᕗᑦ ᐱᔅᓂᔅᖃᖅᑐᓂᒃ.

ᐅᑯᐊ ᓄᓇᕗᑦ ᒐᕙᒪᒃᑯᑦ ᐊᑐᐊᒐᖃᖅᑐᑦ ᑲᔪᓯᑎᑦᑕᕆᐊᖃᖅᑕᒥᖕᓂᒃ 
ᓄᓇᕗᑦ ᐊᖏᕈᑎᓂᒃ ᑲᔪᖏᖅᓴᐃᓗᑎᒃ ᐃᓚᐅᑎᑦᑎᑲᓐᓂᕋᓱᒡᓗᑎᒃ 
ᐃᓄᖕᓂᒃ ᓇᖕᒥᓂᖃᖅᑐᓂᒃ ᐊᒻᒪᓗ ᓄᓇᕗᒻᒥ ᐱᔅᓂᔅᖃᖅᑐᓂᒃ 
ᑮᓇᐅᔭᓕᐅᕈᑎᒋᓂᐊᖅᑕᖏᓐᓄᑦ ᓇᖕᒥᓂᖃᖅᑐᑦ.

ᐅᓇ ᐊᑐᐊᒐᖅ ᐊᑎᖃᑐᖅ ᓄᓇᕗᒻᒥ ᓇᖕᒥᓂᖃᖅᑐᓂᒃ 
ᐃᑲᔫᑎ ᐊᑐᐊᒐᖅ.

ᐅᓇ ᓄᓇᕗᒻᒥ ᓇᖕᒥᓂᖃᖅᑐᓂᒃ ᐃᑲᔫᑎ ᐊᑐᐊᒐᖅ ᐊᑐᖅᑕᐅᓲᖅ 
ᑕᒪᐃᓐᓂᒃ ᓇᖕᒥᓂᖃᖅᑐᓂᒃ ᑮᓇᐅᔭᓕᐅᖅᑎᑦᑎᔪᒪᕙᒃᐳᑦ 
ᐃᓚᒋᔭᐅᕗᑦ ᐊᑭᑭᓐᓂᖅᓴᐅᔪᑦ ᑳᓐᑐᕌᒃᓴᑦ ᐱᕙᒃᑕᖏᑦ.



3ᓄᓇᕗᑦ ᒐᕙᒪᒃᑯᑦ ᑮᓇᐅᔭᓕᐅᕐᑎᑦᑎᓂᖓ ᓇᖕᒥᓂᖃᖅᑐᓄᑦ ᐊᑐᖅᐸᒃᑕᖏᑦ

ᖃᓄᖅ ᓄᓇᕗᒻᒥ ᓇᖕᒥᓂᖃᖅᑐᓂᒃ ᐃᑲᔫᑎ ᐊᑐᐊᒐᖅ 
ᐃᑲᔪᖅᐸ ᐃᓄᖕᓂᒃ ᓇᖕᒥᓂᖃᖅᑐᓂᒃ?

ᐃᓄᖕᓂ ᐃᓚᓕᐅᔾᔨᓯᒪᔪᑦ

ᐅᑯᐊ ᓄᓇᕗᑦ ᒐᕙᒪᒃᑯᑦ 
ᑲᔪᖏᖅᓴᐃᑦᑎᐊᖅᐳᑦ 
ᑖᒃᑯᐊᓗ ᐃᓄᖕᓂᒃ 
ᐃᓚᓕᐅᔾᔨᓯᒪᖁᔨᔪᑦ ᓴᓇᔪᓂ.

ᒪᓕᒃᑐᖅ ᖃᓄᖅ 
ᑮᓇᐅᔭᓕᐅᖅᑎᑦᑎᓂᖅ 
ᓇᖕᒥᓂᖃᖅᑐᓂᑦ 
ᐋᕿᒃᓯᒪᓂᖓ, ᑕᐃᒪᓗ 
ᐊᓯᐊᒎᕐᕕᖃᓐᖏᑎᑦᑎᔪᑦ ᐃᓄᖕᓂᒃ 
ᓴᓇᔨᖃᕆᐊᖃᖅᑎᑦᑎᓪᓗᑎᒃ 
ᐅᒡᕙᓘᓐᓃᑦ 
ᑐᒃᓯᕋᐅᑎᖓ ᐃᓅᖕᒪᑕ 
ᐱᕚᓪᓕᕈᑎᐊᕐᔪᖕᓂᐊᖅᑐᖅ 
ᑕᒪᐅᓐᓇ 
ᖃᐅᔨᓴᖅᑕᐅᔾᔪᓯᖏᑦᑎᒍᑦ.

ᓴᒡᕙᐅᑎᖓ ᐋᕿᒋᐊᕐᓗᓂ

ᓴᒡᕙᐅᑎᖏᑦᑕ ᐊᑭᖏᑦ 
ᐃᓄᐃᑦ ᓇᖕᒥᓂᖃᖅᑐᓂᑦ 
ᐊᑦᑎᒃᓯᒋᐊᕈᓐᓇᖅᑐᖅ ᑕᒪᐅᓐᓇ 
ᓴᕚᐅᑎᒥᒍᑦ ᐋᕿᒋᐊᕐᓗᒋᑦ. 
ᐊᑭᑭᓛᖅ ᓴᒡᕙᐅᑎᖓᑕ ᐊᑭᖓ 
ᑐᑭᖃᖅᐳᖅ ᐱᐅᓂᖅᓴᐅᔪᒥᒃ 
ᐱᔪᓐᓇᕐᕕᖃᖅᐳᑎᑦ 
ᖃᐅᔨᓴᖅᑕᐅᔪᓂ 
ᐱᓕᕆᔾᔪᑕᐅᔪᓂᑦ.

ᓴᒡᕙᐅᑎᑦ ᐋᕿᒋᐊᕈᓐᓇᖅᑐᖅ 
ᐱᔾᔪᑎᑐᐊᑦ 
ᖃᐅᔨᓴᑦᑎᐊᕐᓂᐊᕐᓗᒋᑦ 
ᑐᓂᔭᐅᓇᓱᒃᑐᓄᑦ. ᐅᓇ ᑳᓐᑐᕌᒃ 
ᑐᓂᔭᐅᓂᐊᖅᑐᖅ ᓴᒡᕙᐅᑎᖓᑕ 
ᐊᑭᖓᒍᑦ ᑐᒃᓯᕋᐅᑎᖓᓂ.

ᑐᒃᓯᕋᖁᔨᒐᔭᖅᑐᑦ ᐅᑯᓂᖓ

ᑐᒃᓯᕋᐅᑎᑦ ᐊᑭᑦᑐᕋᐅᑎᓂᒃ 
ᐊᒻᒪᓗ ᑐᒃᓯᕋᖅᑐᖅ ᑐᒃᓯᕋᐅᑎᓂᒃ 
ᑐᕌᖓᔪᑑᔪᓐᓇᖅᑐᑦ 
ᓄᓇᕗᒻᒥ ᐃᓂᖃᖅᑐᓄᑦ 
ᓇᖕᒥᓂᖁᑎᒋᔭᐅᔪᓄᑦ ᑕᐃᒪᓗ 
ᐱᖓᓲᒃᐸᑕ ᐊᔪᖏᑦᑎᐊᖅᑐᖅ 
ᓴᓇᔭᕆᐊᒃᓴᖅ. ᐅᓇ 
ᑕᐃᒪᓐᓇᐅᔪᓐᓇᖅᑐᖅ:

• ᐱᖁᑎᑦ ᐊᒻᒪᓗ ᐱᔨᑦᑎᕋᐅᑎᑦ 
ᐊᑖᓃᑦᑐᑦ $25,000

• ᓴᓇᔨᒻᒪᕆᑦ ᐃᒡᓗᒃᓴᓂᒃ 
ᐊᒻᒪᓗ ᐃᑯᒪᓕᕆᔨᑦ 
ᐊᐅᓚᐅᓯᕆᔨᑦ 
ᐱᔨᑦᑎᕋᐅᑎᖏᑦ ᐊᑖᓂ 
$100,000



4 ᐃᑲᔪᕐᓗᒋᑦ ᓄᓇᕗᑦ ᐃᓄᐃᑦ ᐱᔪᓐᓇᕐᓂᐊᕐᒪᑕ ᒐᕙᒪᒃᑯᑦ ᓇᖕᒥᓂᖃᖅᑐᓄᑦ ᐱᕕᖃᖅᑎᑦᑎᓂᖅ

ᐊᐱᖁᑎᒃᓴᖃᕈᕕᑦ ᐅᒡᕙᓘᓐᓃᑦ ᐃᑲᔪᖅᑕᐅᔪᒪᒍᕕᑦ 
ᐱᔭᕇᕋᓱᒡᓗᒋᑦ ᑕᑕᑎᖅᐸᓪᓕᐊᔭᑎᑦ, ᐅᖃᕐᕕᒋᓗᒍ ᐅᓇ:

ᓄᓇᕗᒻᒥ ᓇᖕᒥᓂᖃᖅᑐᓂᒃ ᐃᑲᔫᑎ ᐊᑐᐊᒐᖅ ᐸᐸᑦᓯᔨᖓ
(867) 975-7835
nni@gov.nu.ca

ᓄᓇᕗᒻᒥ ᓇᖕᒥᓂᖃᖅᑐᓂᒃ ᐃᑲᔫᑎ ᐊᑐᐊᒐᖅ 
ᓇᖕᒥᓂᖃᖅᑐᓕᕆᓂᖓᓄᑦ ᑕᑕᑎᕆᐊᓕᑦ

ᑕᒪᕐᒥᒃ ᓇᖕᒥᓂᖃᖅᑐᓄᑦ ᑮᓇᐅᔭᓕᐅᕐᑎᑦᑎᓂᖅ, 
ᐅᓇ ᓄᓇᕗᒻᒥ ᓇᖕᒥᓂᖃᖅᑐᓂᒃ ᐃᑲᔫᑎ ᐊᑐᐊᒐᖅ 
ᑕᑕᑎᕆᐊᓕᒃ ᐃᓗᐊᓃᖃᓯᐅᑎᓂᐊᖅᑐᖅ. ᑕᒡᕙᓂ 
ᓇᓗᓇᐃᕐᓗᑎᑦ ᐃᓄᖕᓂᑦ ᐱᓕᕆᔨᖃᕐᓂᕐᓂᒃ ᓲᕐᓗ ᓴᓇᔨᑦ 
ᐊᒻᒪᓗ ᐱᖁᑎᓂᒃ ᑐᓂᓯᔨᐅᓂᐊᖅᑐᑦ, ᐊᒻᒪᓗ ᐃᓄᐃᑦ 
ᓇᖕᒥᓂᖁᑎᖃᖅᑐᑦ ᐊᒻᒪᓗ ᑲᒻᐸᓂ ᓇᓃᓐᓂᖏᑦ ᒫᓇᐅᔪᖅ.
ᐅᓇ ᑕᑕᑎᕆᐊᓕᒃ ᐱᔭᕇᕆᐊᖃᖅᑐᖅ ᐱᑎᑕᐅᓂᐊᕐᓗᑎᑦ 
ᓴᒡᕙᐅᑎᖕᓂᒃ ᐋᕿᒋᐊᖅᓯᔪᒪᒍᕕᑦ ᐊᒻᒪᓗ/ᐅᒡᕙᓘᓐᓃᑦ 
ᐱᔪᒪᔭᐅᓂᖅᓴᐅᒐᔭᖅᑐᖅ ᐃᓄᖕᓂᒃ ᐱᖃᑕᐅᑎᑦᑎᒍᕕᑦ. 

Nunavut 
Business

Inuit
Firm

Local
Business

Other
Business



5ᓄᓇᕗᑦ ᒐᕙᒪᒃᑯᑦ ᑮᓇᐅᔭᓕᐅᕐᑎᑦᑎᓂᖓ ᓇᖕᒥᓂᖃᖅᑐᓄᑦ ᐊᑐᖅᐸᒃᑕᖏᑦ

ᐅᑯᐊ ᓄᓇᕗᑦ ᒐᕙᒪᒃᑯᑦ ᖃᐅᔨᒋᐊᑦᑎᐊᕐᓂᖅᑐᑦ ᐃᒡᕕᑦ 
ᐃᓅᓪᓗᑎᑦ ᓇᖕᒥᓂᖁᑎᖃᕋᕕᑦ ᐊᒻᒪᓗ ᑲᒻᐸᓂ ᓇᓃᒻᒪᖔᑦ 
ᖃᐅᔨᒋᐊᕐᓗᒋᑦ ᐃᓗᐊᓂ ᓄᓇᕗᒻᒥ ᓇᖕᒥᓂᖃᖅᑐᓂᒃ ᐃᑲᔫᑎ 
ᐊᑐᐊᒐᖅ ᐊᑎᕐᓂᒃ ᓄᐊᑦᑎᕕᖓᓂ ᐊᒻᒪᓗ ᓄᓇᕗᑦ ᑐᓐᖓᕕᒃ 
ᑎᒥᖓ ᐃᓄᐃᑦ ᓇᖕᒥᓂᖁᑎᖓᓄᑦ ᑎᑎᕋᖅᑕᐅᓯᒪᔪᑦ. 
ᑎᑎᕋᖅᑕᐅᓯᒪᓗᓂ ᐃᒡᕕᑦ ᓇᖕᒥᓂᖁᑏᑦ ᑖᒃᑯᑎᒍᑦ ᓄᓇᕗᒻᒥ 
ᓇᖕᒥᓂᖃᖅᑐᓄᑦ ᐃᑲᔫᑎᑦ ᐊᑐᐊᒐᖅ ᐊᑎᕐᓂᒃ ᓄᐊᑦᑎᕕᖓᓂ 
ᐱᔭᕆᐊᖃᕐᓂᐊᖅᑐᑎᑦ ᐃᒪᓐᓇ:

• ᑕᑕᑎᕐᓗᒍ ᑎᑎᕋᖅ ᐅᓇᓗ ᓇᓂᔪᓐᓇᖅᑕᐃᑦ ᓄᓇᕗᒻᒥ 
ᓇᖕᒥᓂᖃᖅᑐᓂᒃ ᐃᑲᔫᑎ ᐊᑐᐊᒐᖅ ᐊᒻᒪᓗ ᓄᓇᕗᑦ 
ᑐᓐᖓᕕᒃ ᑎᒥᖓ ᖃᕆᓴᐅᔭᖃᕐᕕᖏᓐᓂ

• ᑐᓂᓯᓗᑎᓪᓗ ᐊᑑᑎᖃᖅᑐᓂᒃ ᑎᑎᖃᖁᑎᖕᓂᒃ

ᐊᑑᑎᖃᖅᑐᑦ ᑎᑎᖃᑦ ᐅᑯᐊ ᐱᔭᕆᐊᖃᕐᓂᐊᖅᑕᑎᑦ:

• ᓇᓗᓇᐃᖅᓯᔾᔪᑎ ᐱᔅᓂᔅ (ᐊᑕᐅᓯᐅᓪᓗᑎᑦ ᓇᖕᒥᓂᖁᑏᑦ, 
ᐱᓇᓱᐊᖃᑎᖃᖅᖢᑎᑦ, ᐃᑲᔪᖅᑎᒌᑦ ᐅᒡᕙᓘᓐᓃᑦ ᑯᐊᐳᕆᓴᓐ)

• ᓱᓕᓂᕋᐅᑎ ᐱᔅᓂᔅ ᐊᑎᕐᓂᒃ ᐅᒡᕙᓘᓐᓃᑦ ᐱᓇᓱᐊᖃᑎᒋᔭᖕᓂᒃ

• ᐱᔅᓂᔅᕕᑦ ᓚᐃᓴᓯᖓᓂᒃ

• ᐊᖏᕈᑎ ᓱᓕᓂᕋᐅᑎ ᐊᒻᒪᓗ ᓄᓇᕗᒻᒥᑦ ᐃᒡᕕᑦ ᓇᓗᓇᐃᒃᑯᑕᖅᑎᑦ

ᖃᐅᔨᓴᑦᑎᐊᕐᓗᑎᑦ ᒪᓕᑦᑎᐊᕐᒪᖔᖅᐱᑦ ᐊᑐᖁᔭᐅᔪᓂᒃ ᑕᑕᑎᑦᑕᕐᓂ ᐊᒻᒪᓗ 
ᑐᓂᓯᓗᑎᑦ ᑕᒪᐃᓐᓂᒃ ᓇᓗᓇᐃᑦᑎᐊᕆᐊᖃᖅᑐᓂᒃ.

https://nni.gov.nu.ca/regmain
https://nni.gov.nu.ca/regmain
https://inuitfirm.tunngavik.com/
https://inuitfirm.tunngavik.com/


6 ᐃᑲᔪᕐᓗᒋᑦ ᓄᓇᕗᑦ ᐃᓄᐃᑦ ᐱᔪᓐᓇᕐᓂᐊᕐᒪᑕ ᒐᕙᒪᒃᑯᑦ ᓇᖕᒥᓂᖃᖅᑐᓄᑦ ᐱᕕᖃᖅᑎᑦᑎᓂᖅ

ᓄᓇᕗᑦ ᒐᕙᒪᒃᑯᑦ ᑮᓇᐅᔭᓕᐅᖅᑎᑦᑎᓂᖓ 
ᐱᔅᓂᔅᖃᖅᑐᓂᒃ ᐱᓕᕆᔾᔪᓯᖏᑦ

ᐅᑯᐊ ᓄᓇᕗᑦ ᒐᕙᒪᒃᑯᑦ ᐊᑐᖅᓯᓲᑦ ᐊᔾᔨᒌᓐᖏᑦᑐᓂᒃ 
ᓂᐅᕕᖃᑦᑕᖅᖢᑎᒃ, ᓇᓂᓯᓪᓗᑎᒃ ᑐᓂᓯᓂᐊᖅᑐᓂᒃ, 
ᐊᒻᒪᓗ ᑳᓐᑐᕌᒃᑖᖅᑎᑦᑎᓪᓗᑎᒃ ᒪᓕᒃᑐᖅ ᑳᓐᑐᕌᒃ 
ᖃᑦᓯᑖᓚᐅᓂᖓᓂ ᐊᒻᒪᓗ ᐱᖁᑎᑦ ᐅᒡᕙᓘᓐᓃᑦ 
ᐱᔨᑦᑎᕋᐅᑎᑦ ᐱᔪᒪᔭᑎᒃ ᓂᐅᕕᐊᕆᓗᒋᑦ.

ᐅᑯᐊ ᓄᓇᕗᑦ ᒐᕙᒪᒃᑯᑦ ᓂᐅᕕᓲᖑᕗᑦ, ᓇᓂᓯᓪᓗᑎᒃ, ᐊᒻᒪᓗ 
ᑳᓐᑐᕌᒃᑖᖅᑎᑦᓪᓗᑎᒃ ᐅᑯᑎᒍᑦ:

• ᐃᓄᓕᒫᓄᑦ ᓴᕿᔮᖅᑎᑦᑎᓪᓗᑎᒃ ᒪᑐᐃᖓᓂᖓᓂ ᐊᑭᑦᑐᕋᐅᑎᑦ 
ᐊᒻᒪᓗ ᑐᒃᓯᕋᐅᑎᑦ

• ᓴᕿᔮᖅᑎᑕᒥᖕᓂ ᐃᓄᓕᒫᓄᑦ ᖃᑦᓯᑖᓚᒥᒃ ᐅᖃᕈᓐᓇᖅᑎᑦᑎᓗᑎᒃ, 
ᓴᒡᕙᐃᖁᔨᓗᑎᒃ, ᐊᒻᒪᓗ ᑐᒃᓯᕋᖁᔨᓗᑎᒃ

• ᐊᑕᐅᓯᕐᒥᑦ ᐱᑎᑕᐅᔪᒪᓗᑎᒃ

• ᐊᖏᖅᑕᐅᓯᒪᕙᒌᖅᑐᓄᑦ ᑐᒃᓯᕋᖁᔨᓗᑎᒃ ᐊᖏᕈᑎᑦᑎᒍᑦ

• ᑕᐃᑲᓂ ᐊᒻᒪᓗ ᖃᖓ ᑳᓐᑐᕌᒃᓯᓪᓗᑎᒃ



7ᓄᓇᕗᑦ ᒐᕙᒪᒃᑯᑦ ᑮᓇᐅᔭᓕᐅᕐᑎᑦᑎᓂᖓ ᓇᖕᒥᓂᖃᖅᑐᓄᑦ ᐊᑐᖅᐸᒃᑕᖏᑦ

ᐱᔪᒥᓴᐅᑎᑦ ᐱᔅᓂᔅ ᒪᑐᐃᖓᓂᖓᓂᒃ
ᑕᐃᒪᓗ ᐃᒡᕕᑦ ᓇᖕᒥᓂᖁᑏᑦ ᖃᐅᔨᒪᔭᐅᓕᖅᑎᓪᓗᒍ 
ᐃᓄᖕᓄᑦ ᒐᕙᒪᒃᑯᓂ ᐅᑯᐊᓗ ᑭᖕᖒᒪᒋᔭᖃᕈᓐᓇᖅᑐᑦ 
ᐃᒡᕕᑦ ᐱᖁᑎᖏᓐᓂᒃ ᐅᒡᕙᓘᓐᓃᑦ ᐱᔨᑦᑎᕋᐅᑎᖕᓂᒃ. 
ᓄᓇᕗᑦ ᒐᕙᒪᒃᑯᑦ ᐊᐅᓚᑦᓯᕕᖏᑦ ᖃᐅᔨᔪᒪᔪᑦ 
ᐃᓕᖕᓂᒃ ᐱᔾᔪᑎᒋᓪᓗᒍ ᐃᓚᖏᑦ ᓇᖕᒥᓂᖃᖅᑐᓄᑦ 
ᑮᓇᐅᔭᓕᐅᕐᑎᑦᑎᔾᔪᓯᖏᑦ ᐃᓕᖕᓄᑦ ᐊᐱᕆᔪᓐᓇᖅᑐᑦ 
ᖃᑦᓯᑖᓚᐃᕐᑎᑦᑎᒐᔭᕐᒪᖔᖅᐱᑦ.
ᑕᑯᒍᒃ ᐃᓕᓐᓂᐊᕈᑎ 2 ᖃᓄᖅ ᐱᔪᒥᓴᕈᓐᓇᕐᒪᖔᖅᐱᑦ ᓇᖕᒥᓂᖁᑎᖕᓂᒃ.

ᐅᓇ ᓄᓇᕗᒻᒥ ᓇᖕᒥᓂᖃᖅᑐᓂᒃ ᐃᑲᔫᑎ ᐊᑐᐊᒐᖅ ᒪᓕᒋᐊᖃᕐᑎᑦᑎᖕᒪᑦ 
ᑳᓐᑐᕌᒃᑎᑦᑎᔩᑦ ᕿᓂᖅᐸᒡᓗᑎᒃ ᐃᓄᖕᓂᒃ, ᓄᓇᓕᖕᓂᑦ ᐅᒡᕚᓘᓐᓃᑦ 
ᓄᓇᕗᒻᒥ ᐱᔅᓂᔅᓕᖕᓂᒃ ᑳᓐᑐᕌᒃᑕᐅᑲᓐᓂᕐᓗᑎᒃ. ᖃᐅᔨᓇᓱᑦᑎᐊᕐᓗᑎᑦ 
ᓇᖕᒥᓂᖁᑏᑦ ᖃᐅᔨᒪᔭᐅᑦᑎᐊᕐᓗᓂ ᐊᓯᖕᓂᑦ ᐱᔅᓂᔅᓕᖕᓂᒃ ᐊᒻᒪᓗ 
ᑳᓐᑐᕌᒃᓯᖃᑦᑕᖅᑐᓂᒃ.

ᑎᑎᕋᖅᑕᐅᓯᒪᑎᓪᓗᑎᑦ ᓇᖕᒥᓂᖁᑏᑦ ᑖᒃᑯᓄᖓ ᓄᓇᕗᒻᒥ 
ᓇᖕᒥᓂᖃᖅᑐᓂᒃ ᐃᑲᔫᑎ ᐊᑐᐊᒐᖅ ᐊᑎᕐᓂᒃ ᓄᐊᑦᑎᕕᖓᓂ 
ᐱᒻᒪᕆᐅᔪᖅ ᓂᐅᕐᕈᑎᖃᕐᓂᐊᕐᓗᑎᑦ ᐱᖁᑎᓂᒃ ᐊᒻᒪᓗ ᐱᔨᑦᑎᕋᐅᑎᓂᑦ 
ᓄᓇᕗᑦ ᒐᕙᒪᒃᑯᓄᑦ. ᐅᓇᑦᑕᐅᖅ ᐱᔪᒥᓴᐅᑎᑦ ᐱᔅᓂᔅᖁᑎᖕᓄᑦ 
ᓇᓂᓯᔪᓐᓇᕋᕕᑦ ᓴᓇᔭᒃᓴᕐᓂᒃ ᑖᒃᑯᓇᖓᑦ.



8 ᐃᑲᔪᕐᓗᒋᑦ ᓄᓇᕗᑦ ᐃᓄᐃᑦ ᐱᔪᓐᓇᕐᓂᐊᕐᒪᑕ ᒐᕙᒪᒃᑯᑦ ᓇᖕᒥᓂᖃᖅᑐᓄᑦ ᐱᕕᖃᖅᑎᑦᑎᓂᖅ

ᐃᓄᓕᒫᓂᑦ ᑐᒃᓯᕋᖅᑐᖅ 
ᑐᓴᕐᑎᑦᑎᓂᖓ

ᐅᑯᐊ ᓄᓇᕗᑦ ᒐᕙᒪᒃᑯᑦ ᓇᖕᒥᓂᖃᖅᑐᓕᕆᕕᖓᑦ 
ᖃᕆᓴᐅᔭᖃᕐᕕᒃ ᐊᑎᖃᖅᑐᖅ ᓄᓇᕗᑦ ᐊᑭᑦᑐᕋᐅᑎᑦ 
ᓴᕿᔮᖅᑎᑕᐅᔪᑦ ᐱᔪᒪᒐᔭᖅᑐᓂᑦ ᐃᓄᓕᓵᓄᑦ 
ᓴᕿᔮᖅᑎᑕᐅᓪᓗᑎᒃ ᑕᒪᒃᑯᓂᖓ ᑐᒃᓯᕋᐅᑎᑦ ᐊᑭᑦᑐᕋᐅᑎᓂᒃ 
ᐊᒻᒪᓗ ᑐᒃᓯᕋᖅᑐᖅ ᑐᒃᓯᕋᐅᑎᓂᒃ. ᐅᑯᐊᑦᑕᐅᖅ ᓴᕿᔮᖅᑎᑦᑎᓲᑦ ᐃᓚᖏᓐᓂᒃ 
ᐅᑭᐅᖅᑕᖅᑐᒥ ᑐᓴᒐᒃᓴᑎᒍᑦ ᐅᖃᓕᒫᕆᐊᓕᒃᑎᒍᑦ.  
ᐃᓚᖏᑦ ᓄᓇᕗᑦ ᒐᕙᒪᒃᑯᑦ ᓴᕿᔮᖅᑎᑕᖏᑦ ᒪᑐᐃᖓᓂᖏᓐᓂᒃ ᐃᓄᓕᒫᓄᑦ 
ᓴᕿᔮᖅᑎᓲᖏᑦ ᐅᑯᐊᓗ:

• ᐱᖁᑎᑦ ᐊᒻᒪᓗ ᐱᔨᑦᑎᕋᐅᑎᑦ ᐅᖓᑖᓂ $25,000
• ᐃᒡᓗᓕᐅᖅᑐᑦ ᓇᑉᐸᖅᓯᔪᓪᓗ ᐊᒻᒪᓗ ᓴᓇᔨᐅᓂᖅ ᐃᒡᓗᒥ ᐅᖓᑖᓄᑦ $100,000
• ᐃᒡᓗᒃᓴᓕᕆᓂᖅ ᐅᒡᕙᓘᓐᓃᑦ ᐊᐅᓚᐅᓯᕆᔨᑦ ᐱᔨᑦᑎᕋᐅᑎᑦ ᐅᖓᑖᓂ $100,000

ᑕᑯᒍᒃ ᐃᓕᓐᓂᐊᕈᑎ 1 ᑐᑭᓯᑲᓐᓂᕈᓐᓇᖅᑐᑎᑦ ᑕᒪᒃᑯᓂᖓ ᑐᒃᓯᕋᖅᑐᖅ ᖃᑦᓯᓂᒃ ᐊᑭᓕᖅᓯᒐᔭᕐᒪᖔᖅᐱᑦ, ᑐᒃᓯᕋᐅᑎᑦ 
ᐊᑭᑦᑐᕋᐅᑎᓂᒃ, ᑐᒃᓯᕋᖅᑐᑦ ᑐᒃᓯᕋᐅᑎᓂ.

ᐃᒪᓐᓇ ᓇᓂᓯᔪᓐᓇᖅᑐᑎᑦ ᓴᕿᔮᖅᑎᑕᐅᔪᓂᒃ ᒪᑐᐃᖓᔪᓂᒃ
• ᖃᐅᔨᒋᐊᖃᑦᑕᕐᓗᒋᑦ ᓇᖕᒥᓂᖃᖅᑐᓂᒃ ᑮᓇᐅᔭᓕᐅᕐᑎᑦᑎᓂᖅ ᖃᕆᓴᐅᔭᖃᕐᕕᖓ 

ᐱᓇᓱᐊᕈᓯᑕᒫᑦ ᓄᑖᓂᒃ ᓴᕿᔮᕐᑎᑦᑎᓕᕐᒪᖔᑕ ᒪᑐᐃᖓᔪᓂᒃ

• ᑎᑎᕋᕐᕕᐅᖃᑦᑕᕈᒪᓗᑎᑦ ᐱᔾᔪᑎᒋᓪᓗᒋᑦ ᐊᑭᑦᑐᕋᐅᑎᑦ ᑮᓇᐅᔭᓕᐅᕈᑕᐅᔪᓐᓇᖅᑐᓄᑦ 
ᑕᒃᑯᓇᖓᑦ ᓄᓇᕗᑦ ᐊᑭᑦᑐᕋᐅᑎᑦ ᖃᕆᓴᐅᔭᖃᕐᕕᖓᓂᑦ

• ᖃᐅᔨᓴᖃᑦᑕᕐᓗᒋᑦ ᐅᑭᐅᖅᑕᖅᑐᒥ ᑐᓴᒐᒃᓴᐃᑦ ᐅᖃᓕᒫᕆᐊᓕᑦ

• ᖃᕆᓴᐅᔭᒃᑯᑦ ᒪᑐᐃᕐᓗᒍ ᐃᓄᐃᑦ ᓄᓇᖓᑦ ᓇᖕᒥᓂᖃᖅᑐᓂᒃ ᑮᓇᐅᔭᓕᐅᕐᑎᑦᑎᓂᕐᒧᑦ 
ᐃᓂᖃᕐᕕᖓᑦ ᑕᑯᓗᒍ ᐊᒻᒪᓗ ᐊᑎᓕᐅᕐᓗᒍ ᖃᕆᓴᐅᔭᕐᓄᑦ ᑎᑎᖃᖁᓯᖃᑦᑕᕐᓂᐊᕋᕕᑦ 
ᑐᓴᖅᑎᑕᐅᓗᑎᒃ ᓄᓇᕗᑦ ᒐᕙᒪᒃᑯᑦ ᒪᑐᐃᖓᑎᑕᖏᓐᓂᒃ ᓇᖕᒥᓂᖁᑎᖕᓄᑦ ᐊᑑᑎᖃᖅᑐᑦ.

http://www.nunavuttenders.ca/
https://www.nunavuttenders.ca/
www.nunavuttenders.ca
http://www.inpp.ca/

ᑭᐅᓯᓗᑎᑦ ᓴᕿᔮᖅᑎᑦᑎᔪᑦ ᒪᑐᐃᖓᔪᓂᒃ
ᑕᒪᒃᑯᓂᖓ ᑐᒃᓯᕋᐅᑎᑦ ᐊᑭᑦᑐᕋᐅᑎᓂᒃ ᖃᕆᓴᐅᔭᖃᕐᕕᖓ ᑎᑎᕋᖅᓯᒪᔪᖃᖅᑐᖅ 
ᐊᒥᓱᓂᒃ ᑐᒃᓯᕋᐅᑎᑦ ᐊᑭᑦᑐᕋᐅᑎᓂᒃ ᐊᒻᒪᓗ ᑐᒃᓯᕋᖅᑐᖅ ᑐᒃᓯᕋᐅᑎᓂᒃ ᐅᑯᐊᓗ 
ᒪᑐᐃᖓᔪᑦ ᑭᐅᔭᐅᔪᓐᓇᖅᑐᑦ. ᐊᑐᓂ ᓴᕿᔮᖅᑐᑦ ᑎᑎᕋᖅᓯᒪᔪᖃᕐᓂᐊᖅᑐᑦ ᑕᒪᐃᓐᓂᒃ 
ᖃᐅᔨᒪᔭᕆᐊᖃᖅᑕᕐᓂᒃ ᖃᓄᖅ ᑭᐅᓯᔪᓐᓇᕐᒪᖔᖅᐱᑦ. 

ᐊᑑᑎᖃᖅᑐᑦ ᑭᐅᓯᓪᓗᓂ ᓴᕿᔮᖅᑎᑕᐅᔪᒧᑦ ᒪᑐᐃᖓᔪᓄᑦ:
• ᐊᑐᓂ ᓴᕿᔮᖅᑎᑕᐅᔪᖅ ᑎᑎᕋᖅ ᐊᔾᔨᒌᓐᖏᓐᓂᖃᖅᑐᑦ ᐊᑐᓂ. 

ᐅᖃᓕᒫᑦᑎᐊᕐᓗᒋᑦ ᑕᒪᕐᒥᒃ.

• ᖃᐅᔨᓴᑦᑎᐊᕐᓗᒋᑦ ᑭᓱᓄᑦ ᒪᓕᒐᕐᓂᒃ ᒪᓕᒋᐊᖃᕐᒪᖔᖅᐱᑦ.

• ᑐᓂᓯᓗᑎᑦ ᓴᒡᕙᐅᑎᖕᓂᒃ ᑭᖑᕙᓐᖏᓪᓗᑎᑦ ᐊᒻᒪᓗ 
ᑖᓐᓇᑦᑎᐊᖑᒐᓗᐊᕐᒪᖔᑦ ᑐᕌᖅᑎᑕᕐᓄᑦ.

• ᕿᒥᕐᕈᐊᑦᑎᐊᕐᓗᒋᑦ ᑕᒪᕐᒥᒃ ᑎᑎᖃᑦ ᐅᐃᒍᖏᑦ. ᐅᓇ ᐅᐃᒍᖅ 
ᑎᑎᕋᖅᓯᒪᓕᓲᖅ ᖃᐅᔨᒪᔭᕆᐊᖃᖅᑕᕕᑦ ᐃᓚᖏᓐᓂᒃ ᑕᒪᑐᒧᖓ 
ᓴᕿᔮᖅᑎᑕᐅᔪᑉ ᑎᑎᖃᖓᓂᒃ.

• ᑐᑭᓯᑎᑕᐅᔪᒪᒍᕕᑦ ᑎᑎᕋᕐᕕᒋᓗᒋᑦ ᐊᐱᖁᑎᓂᒃ ᐅᖃᕐᕕᒋᓂᐊᖅᑕᑎᑦ 
ᑎᑎᕋᖅᓯᒪᔪᑦ ᐊᑎᖏᑦ ᑭᒃᑰᖕᒪᖔᑕ.

ᐅᑯᐊ ᐃᑲᔪᕈᓐᓇᖅᑐᑦ:
• ᑲᑭᕙᒃ ᑲᑐᔾᔨᖃᑎᒌᑦ ᐱᒋᐊᕈᑖ ᒐᕙᒪᒃᑯᓄᑦ 

ᓇᖕᒥᓂᖃᖅᑐᓕᕆᓂᖓ ᓄᓇᕗᒻᒥ ᓇᖕᒥᓂᖃᖅᑐᓄᑦ 
ᐃᓕᓐᓂᐊᕈᑎᑦ 

• ᖃᐅᔨᒋᐊᕐᕕᒋᓗᒍ ᖃᓄᖅ ᐱᔭᕆᐊᖃᕐᒪᖔᖅᐱᑦ: 
ᐱᔅᓂᔅᓕᕆᖃᑎᒋᓂᐊᕐᓗᒋᑦ ᓄᓇᕗᑦ ᒐᕙᒪᒃᑯᑦ

https://kakivak.ca/
https://public.govnu.ca/Manuals/Business%20Guide%20(English).pdf

ᒪᑐᐃᖓᔪᓂᒃ ᓴᕿᔮᖅᑎᑦᑎᓂᖅ

ᓄᓇᕗᒻᒥ ᓇᖕᒥᓂᖃᖅᑐᓂᒃ ᐃᑲᔫᑎ ᐊᑐᐊᒐᖅ 
ᒪᓕᒐᖃᖅᑐᖅ ᐊᔪᖏᑎᑦᑎᔪᖅ ᓄᓇᕗᑦ ᒐᕙᒪᒃᑯᑦ 
ᐱᓇᓱᖁᓗᒋᑦ ᐃᓄᖕᓂᒃ, ᓄᓇᓕᖕᓂᒃ ᐅᒡᕙᓘᓐᓃᑦ 
ᓄᓇᕗᒻᒥ ᐱᔅᓂᔅᖃᖅᑐᓂᒃ ᐱᓇᓱᒃᑐᑑᖁᓗᒋᑦ ᐅᑯᓄᖓ 
ᒪᑐᖓᔪᓄᖅ:

• ᐱᖁᑎᑦ ᐊᒻᒪᓗ ᐱᔨᑦᑎᕋᐅᑎᑦ ᐊᑖᓂ $25,000

• ᐃᒡᓗᓕᐅᖅᑐᑦ ᓇᑉᐸᖅᓯᔪᓪᓗ ᐊᒻᒪᓗ ᓴᓇᔨᐅᓂᖅ 
ᐃᒡᓗᒥ ᐊᑖᓂ $100,000

• ᐃᒡᓗᒃᓴᓕᕆᓂᖅ ᐅᒡᕙᓘᓐᓃᑦ ᐊᐅᓚᐅᓯᕆᔨᑦ 
ᐱᔨᑦᑎᕋᐅᑎᑦ ᐊᑖᓂ $100,000

ᒪᑐᐃᖓᔪᓂᒃ ᓴᕿᔮᖅᑎᑦᑎᓂᖅ ᑭᓯᐊᓂ 
ᐊᑐᖅᑕᐅᓲᖅ ᑕᐃᑲᓂ ᐱᖓᓲᑎᓪᓗᒋᑦ ᐅᒡᕙᓘᓐᓃᑦ 
ᐊᒥᓲᓂᖅᓴᐅᑎᓪᓗᒋᑦ ᐊᔪᖏᑦᑐᑦ ᐃᓄᐃᑦ, ᓄᓇᓖᑦ 
ᐅᒡᕙᓘᓐᓃᑦ ᓄᓇᕗᒻᒥ ᐱᔅᓂᔅᖃᖅᑐᑦ ᑐᓂᓯᔪᓐᓇᖅᑐᖅ 
ᐱᖁᑎᓂᒃ ᐅᒡᕙᓘᓐᓃᑦ ᐱᔨᑦᑎᕋᐅᑎᓂᒃ.

ᒪᑐᐃᖓᔪᓂᒃ ᓴᕿᔮᖅᑎᑦᑎᓂᖅ ᐊᓯᖏᑦᑕᐅᖅ 
ᐱᓇᓱᖃᑕᐅᓗᑎᒃ ᐱᓕᕆᐊᖑᓂᐊᖅᑐᖅ, ᑭᓯᐊᓂ 
ᐱᓕᕆᑦᑎᐊᑐᐃᓐᓇᖅᑐᑦ ᑖᔅᓱᒪᖓᓂᓪᓕ ᐃᓄᓕᒫᓄᑦ 
ᓴᕿᔮᕐᑎᑦᑎᓂᕐᒥᑦ ᒪᑐᐃᖓᓂᖓᓂᒃ. ᓄᓇᕗᑦ ᒐᕙᒪᒃᑯᑦ 
ᐅᖃᐅᔾᔨᓂᐊᖅᑐᑦ ᐱᔅᓂᔅᖃᖅᑐᓂᒃ ᐱᓇᓱᖁᓗᒋᑦ.
ᐱᒻᒪᕆᐅᕗᖅ ᐱᔪᒥᓴᐅᑎᒋᑦᑎᐊᕐᓗᒍ ᐃᒡᕕᑦ ᓇᖕᒥᓂᖁᑏᑦ 
ᐱᑎᑕᐅᔪᓐᓇᕐᓂᐊᕋᕕᑦ ᑕᒡᕗᖓ ᒪᑐᐃᖓᔪᓂᒃ 
ᓴᕿᔮᖅᑎᑦᑎᓂᖅ ᑮᓇᐅᔭᓕᐅᕈᑎᒋᔪᓐᓇᕐᓗᒋᑦ.
ᑕᑯᒍᒃ ᐃᓕᓐᓂᐊᕈᑎ 2 ᑐᓴᐅᒪᔭᕆᐊᖃᖅᑕᕐᓂᒃ ᑕᒪᑐᒧᖓ ᖃᓄᖅ 
ᐱᔪᒥᓴᕈᓐᓇᕐᒪᖔᖅᐱᑦ ᓇᖕᒥᓂᖁᑎᖕᓂᒃ.

ᖃᐅᔨᒪᔾᔪᑎᒃᓴᖅ ᐱᔪᒥᓴᐅᑎᒋᓂᐊᕐᓗᒍ ᓇᖕᒥᓂᖁᑏᑦ 
ᑖᒃᑯᓄᖓ ᓄᓇᕗᑦ ᒐᕙᒪᒃᑯᓄᑦ:

• ᑎᑎᕋᖅᑕᐅᑎᓪᓗᒍ ᓇᖕᒥᓂᖁᑏᑦ ᑕᒡᕗᖓ ᓄᓇᕗᒻᒥ ᓇᖕᒥᓂᖃᖅᑐᓂᒃ 
ᐃᑲᔫᑎ ᐊᑐᐊᒐᖅ ᐊᑎᕐᓂᒃ ᓄᐊᑦᑎᕕᖓᓂ

• ᐅᖃᕐᕕᒋᓗᒋᑦ ᓄᓇᕗᑦ ᒐᕙᒪᒃᑯᑦ ᓇᖕᒥᓂᖃᖅᑐᓄᑦ 
ᑮᓇᐅᔭᐅᕈᓐᓇᖅᑎᑦᑎᓂᖓᓄᑦ, ᖃᓄᐃᓕᐅᕈᑕᐅᔭᕆᐊᓕᖕᓄᑦ ᐊᒻᒪᓗ 
ᑳᓐᑐᕌᒃᓯᒪᔪᓂᒃ ᐃᑲᔪᖅᑎᑦ ᖃᐅᔨᑎᓪᓗᒋᑦ ᐃᒡᕕᑦ ᓇᖕᒥᓂᖁᑎᖓᓂᒃ 
ᐱᖁᑎᖕᓂᒃ ᐊᒻᒪᓗ/ᐅᒡᕙᓘᓐᓃᑦ ᐱᔨᑦᑎᕋᐅᑎᓂᒃ. 
867-975-5431 ᐅᒡᕙᓘᓐᓃᑦ procurement@gov.nu.ca

ᐊᑕᐅᓯᖅ ᐃᑲᔪᕈᓐᓇᖅᑐᖅ

ᓄᓇᕗᑦ ᒐᕙᒪᒃᑯᑦ ᐊᑐᕈᓐᓇᖅᑐᑦ ᑭᓯᐊᓂ ᐊᑕᐅᓯᕐᒥᒃ 
ᐃᑲᔪᕈᓐᓇᖅᑐᒥᒃ ᐱᔪᒪᓲᑦ ᓇᖕᒥᓂᖃᖅᑐᓄᑦ 
ᑮᓇᐅᔭᓕᐅᕐᑎᑦᑎᓗᑎᒃ ᑕᐃᒪᓗ ᑭᓯᐊᓂ 
ᑕᐃᒪᓐᓇᐅᔭᕆᐊᖃᖅᑎᓪᓗᒋᑦ:

• ᑐᐊᕕᕐᓇᖅᑐᑦ

• ᑖᓐᓇᑐᐊᖅ ᑐᓂᓯᔪᓐᓇᖅᑐᑑᓗᓂ ᓴᓇᓗᓂ ᐅᒡᕙᓘᓐᓃᑦ 
ᐱᖁᑎᖃᕐᑎᑦᑎᓗᓂ

• ᐊᑭᑭᑦᑑᔪᑦ ᑳᓐᑐᕌᑦ:

$

ᐊᑖᓂ $5,000 ᐱᖁᑎᓄᑦ 
ᐊᒻᒪᓗ ᐱᔨᑦᑎᕋᐅᑎᓄᑦ

ᐊᑖᓂ $5,000 ᐃᒡᓗᓕᐅᖅᑐᑦ 
ᓇᑉᐸᖅᓯᔪᓪᓗ ᐊᒻᒪᓗ ᓴᓇᔨᐅᓂᖅ ᐃᒡᓗᒥ 

ᐊᑖᓂ $25,000 ᐃᒡᓗᒃᓴᓕᕆᓂᖅ 
ᐅᒡᕙᓘᓐᓃᑦ ᐊᐅᓚᐅᓯᕆᔨᑦ ᐱᔨᑦᑎᕋᐅᑎᑦ 

ᓄᓇᓕᖕᓂᑦ ᓂᐅᕕᕐᓗᑎᒃ ᐊᑖᓂ $5,000, ᐅᑯᐊ ᓄᓇᕗᑦ ᒐᕙᒪᒃᑯᑦ ᐊᑭᓖᓂᐊᖅᑐᑦ 
ᐱᖁᑎᓂᑦ ᓲᕐᓗ ᑎᑎᕋᕐᕕᐅᑉ ᐱᖁᑎᒃᓴᖏᓐᓂᒃ ᐊᒻᒪᓗ ᐱᔨᑦᑎᕋᐅᑎᓂᒃ ᓲᕐᓗ 
ᓂᕿᓕᐅᖅᓯᒪᔪᓂᒃ ᑐᓂᓯᖃᑦᑕᕐᓂᐊᖅᑐᑦ, ᐅᒡᕙᓘᓐᓃᑦ ᐊᖁᑎᐅᓂᐊᖅᑐᑦ 
ᐃᖏᕐᕋᔪᓕᕆᓂᕐᒥᓗ ᐊᒻᒪᓗ ᐅᖃᓘᓯᕆᔨᑦ ᑐᓴᐅᑎᓕᕆᔾᔪᑎᑦ ᐊᑐᕐᓗᑎᒃ ᓄᓇᓕᖕᓂ 
ᑳᓐᑐᕌᒃᓯᓯᒪᕙᒃᑐᓂᑦ ᐅᒡᕙᓘᓐᓃᑦ ᐊᑭᓖᓗᑎᒃ ᐊᐅᑦᑕᔫᒃᑯᑦ.

ᐅᓇ ᓄᓇᕗᒻᒥ ᓇᖕᒥᓂᖃᖅᑐᓂᒃ ᐃᑲᔫᑎ ᐊᑐᐊᒐᖅ 
ᒪᓕᒐᖃᕐᑎᑦᑎᔪᑦ ᐊᔪᖏᑎᑦᑎᓪᓗᑎᒃ ᓄᓇᕗᑦ 
ᒐᕙᒪᒃᑯᑦ ᐋᕿᒃᓯᒪᓗᑎᒃ ᐊᑕᐅᓯᕐᒥᒃ ᐃᑲᔪᕈᓐᓇᖅᑐᒥᒃ 
ᑕᒡᕗᖓ ᐃᓄᖕᓄᑦ ᓇᖕᒥᓂᖁᑎᒋᔭᐅᔪᓄᑦ 
ᑕᐃᒪᓐᓇᐅᔭᕆᐊᖃᕐᑎᓪᓗᒋᑦ ᐊᒻᒪᓗ ᐃᒪᐃᓕᖓᔾᔪᑕᐅᔪᖅ 
ᑕᖏᖃᕐᕕᖓᓂᒃ ᑎᑭᐅᑎᓯᒪᑦᑎᐊᖅᐸᑕ. 

ᐃᓱᒪᒋᓗᒋᓪᓗ  
ᐋᕿᒃᓱᕐᓗᒍ ᐃᒡᕕᑦ 
ᓇᖕᒥᓂᖁᑎᖓᓂᒃ 
ᐊᐅᒃᑕᔫᑎᒍᑦ 
ᐊᑭᓕᖅᑕᐅᔪᓐᓇᐅᑎᓂᒃ 
ᐱᕕᖃᑲᓐᓂᕐᓂᐊᕋᕕᑦ 
ᐊᑭᑭᑦᑐᓄᑦ ᓂᐅᕕᖅᑎᑦᑎᓗᑎᑦ 
ᓄᓇᕗᑦ ᒐᕙᒪᒃᑯᓂᑦ.  

ᐅᖃᕐᕕᒋᓗᒍ 
ᓄᓇᕗᑦ ᒐᕙᒪᒃᑯᑦ 
ᑐᑭᓯᑎᑦᑎᑲᓐᓂᕐᓂᐊᖅᑐᑦ 
ᖃᓄᖅ 
ᐋᕿᒃᓱᐃᔪᓐᓇᕐᒪᖔᖅᐱᑦ 
ᐱᔅᓂᔅᖁᑏᑦ ᐱᔪᓐᓇᖅᓯᓗᓂ 
ᓄᓇᓕᖕᓂᑦ ᑳᓐᑐᕌᒃᓯᓲᓂᑦ: 

ᖃᕆᓴᐅᔭᒃᑯᑦ ᑐᕌᕈᑏᑦ: 
procurement@gov.nu.ca

LCA

$

ᐊᖏᖅᑕᐅᓯᒪᕙᒌᖅᑐᑦ 
ᑐᒃᓯᕋᖁᔭᐅᓗᑎᒃ ᐊᖏᕈᑎ

ᐅᑯᐊ ᓄᓇᕗᑦ ᒐᕙᒪᒃᑯᑦ ᐊᑐᓲᑦ ᐊᖏᖅᑕᐅᓯᒪᕙᒌᖅᑐᑦ 
ᑐᒃᓯᕋᖁᔭᐅᓗᑎᒃ ᐊᖏᕈᑎᓂᒃ ᐱᔨᑦᑎᕋᕐᓂᐊᖅᑐᓄᑦ ᐅᑯᐊᓗ 
ᑭᖕᖑᒪᓇᖅᐸᒃᑐᑦ ᐊᑯᓚᐃᑦᑐᒥᒃ.

ᐅᓇ ᐊᖏᖅᑕᐅᓯᒪᕙᒌᖅᑐᑦ ᑐᒃᓯᕋᖁᔭᐅᓗᑎᒃ ᐊᖏᕈᑎᓂᒃ ᐊᑭᖓᓂᒃ 
ᐊᖏᖅᓯᒪᔪᑦ ᐊᕙᑖᓂᑦ ᓄᓇᕗᑦ ᒐᕙᒪᒃᑯᑦ ᐊᒻᒪᓗ ᑐᓂᓯᓯᒪᓂᐊᖅᑐᖅ. 
ᐅᓇ ᑐᓂᓯᓂᐊᖅᑐᖅ ᐊᖏᖅᑐᖅ ᑐᓂᓯᓯᒪᓂᐊᕋᒥ ᓇᓪᓕᐊᖕᓂᒃ 
ᐱᔪᒪᔭᖏᓐᓂᒃ ᐱᔨᑦᑎᕋᐅᑎᓂᒃ ᐋᕿᒃᓯᒪᕙᒌᖅᖢᒍ ᐊᑭᖓ ᑕᐃᒪᓗ 
ᐋᕿᒃᓯᓯᒪᓪᓗᑎᒃ ᖃᓄᖅ ᐊᑯᓂᐅᑎᒋᓂᐊᕐᓂᖓᓂᒃ.

ᖃᓄᖅ ᐅᓇ ᐊᖏᖅᑕᐅᓯᒪᕙᒌᖅᑐᑦ 
ᑐᒃᓯᕋᖁᔭᐅᓗᑎᒃ ᐊᖏᕈᑎ 
ᐊᑐᖅᑕᐅᓲᖑᕙ
ᐊᖏᖅᑕᐅᓯᒪᕙᒌᖅᑐᑦ ᑐᒃᓯᕋᖁᔭᐅᓗᑎᒃ ᐊᖏᕈᑎᓂᒃ 
ᓴᕿᑕᐅᓯᒪᔪᖅ ᐊᑎᖃᕐᓗᑎᒃ ᐊᖏᖅᑕᐅᓯᒪᕙᒌᖅᑐᑦ 
ᑐᓂᓯᓯᒪᔪᓐᓇᖅᑐᑦ.  

ᑕᐃᑲᓂ ᓄᓇᕗᑦ ᒐᕙᒪᒃᑯᑦ ᐱᔭᕆᐊᖃᓕᕌᖓᒥᒃ ᐱᖁᑎᓂᒃ 
ᐅᒡᕙᓘᓐᓃᑦ ᐱᔨᑦᑎᕋᐅᑎᓂᒃ ᑎᑎᕋᖅᓯᒪᔪᓂᑦ ᐊᑎᖃᖅᑐᓂᑦ 
ᑕᒡᕙᖓᑦ ᐊᖏᖅᑕᐅᓯᒪᕙᒌᖅᑐᑦ ᑐᒃᓯᕋᖁᔭᐅᓗᑎᒃ ᐊᖏᕈᑎᓂᒃ, 
ᐊᐱᕆᓂᐊᖅᑐᑦ ᓴᒡᕙᐃᖁᔨᓗᑎᒃ. ᐅᑯᐊ ᐊᒥᓱᑦ ᑐᓂᓯᔪᓐᓇᖅᑑᔪᑦ 
ᐊᐱᕆᔭᐅᒍᑎᒃ ᑐᓂᓯᕙᒃᑐᑦ ᑳᓐᑐᕌᖕᒥᒃ ᑭᓯᐊᓂ ᒪᓕᒡᖢᓂ 
ᖃᑦᓯᑖᓚᐅᓂᖓ ᑳᓐᑐᕌᒃ.



15ᓄᓇᕗᑦ ᒐᕙᒪᒃᑯᑦ ᑮᓇᐅᔭᓕᐅᕐᑎᑦᑎᓂᖓ ᓇᖕᒥᓂᖃᖅᑐᓄᑦ ᐊᑐᖅᐸᒃᑕᖏᑦ

ᐊᑐᖅᑕᐅᒐᔪᒃᑐᖅ ᑕᒪᓐᓇ ᐊᖏᖅᑕᐅᓯᒪᕙᒌᖅᑐᑦ ᑐᒃᓯᕋᖁᔭᐅᓗᑎᒃ 
ᐊᖏᕈᑎ ᐅᑯᓄᖓ:
• ᐃᓕᓐᓂᐊᕈᑎᒃᓴᓂᒃ ᐋᕿᒃᓱᐃᔪᑦ

• ᐃᒡᓗᒃᓴᓕᕆᓂᖅ ᐊᒻᒪᓗ 
ᐊᐅᓚᐅᓯᕆᔨᐅᓂᖅ

• ᐱᓕᕆᐊᒃᓴᓄᑦ ᐊᐅᓚᑦᑎᓂᖅ

• ᐱᔭᕆᐅᖅᓴᑎᑦᑎᓂᐊᖅᑐᑦ 
ᐱᔨᑦᑎᕋᐅᑎᖏᑦ

• ᓇᑦᓯᕋᓱᖕᓂᖅ ᐊᒻᒪᓗ ᕿᓯᓕᕆᓂᖅ 

• ᐃᖅᑲᓇᐃᔭᖅᑎᒃᓴᓂᒃ ᕿᓂᖅᑎᑦ 
ᐱᔨᑦᑎᕋᐅᑎᖏᑦ

ᖃᓄᖅ ᐱᑎᑕᐅᔪᓐᓇᖅᐳᖓ 
ᐊᖏᖅᑕᐅᓯᒪᕙᒌᖅᑐᑦ ᑐᒃᓯᕋᖁᔭᐅᓗᑎᒃ 
ᐊᖏᕈᑎᒥᒃ
ᓇᓂᓗᒋᑦ ᑐᒃᓯᕋᐅᑎᓂᒃ ᑐᒃᓯᕋᖅᑐᑦ ᑕᒪᒃᑯᓄᖓ ᐊᖏᖅᑕᐅᓯᒪᕙᒌᖅᑐᑦ 
ᑐᒃᓯᕋᖁᔭᐅᓗᑎᒃ ᐊᖏᕈᑎᑎᒍᑦ ᑕᒡᕙᓂ ᓄᓇᕗᑦ ᒐᕙᒪᒃᑯᑦ ᓇᖕᒥᓂᖃᖅᑐᓂᒃ 
ᑮᓇᐅᔭᓕᐅᕐᑎᑦᑎᓂᕐᒧᑦ ᖃᕆᓴᐅᔭᖃᕐᕕᖓ, ᓄᓇᕗᑦ ᐊᑭᑦᑐᕋᐅᑎᑦ.

ᑭᐅᓗᒍ ᑐᑭᓯᕋᐅᑎᒃᑯᑦ ᑖᓐᓇ ᑐᒃᓯᕋᖁᔨᔪᖅ. ᑕᐃᒪᓗ ᑐᒃᓯᕋᐅᑏᑦ 
ᐊᖏᖅᑕᐅᒍᓂ, ᐊᑏᑦ ᐃᓕᔭᐅᓂᐊᖅᑐᖅ ᑕᒡᕗᖓ ᐊᖏᖅᑕᐅᓯᒪᕙᒌᖅᑐᑦ 
ᑐᓂᓯᔪᓐᓇᖅᑐᓂ.

ᐅᓇ ᐊᖏᖅᑕᐅᓯᒪᕙᒌᖅᑐᑦ ᑐᒃᓯᕋᖁᔭᐅᓗᑎᒃ ᐊᖏᕈᑎ ᑳᓐᑐᕌᒍᓐᖏᑦᑐᖅ 
ᑭᓱᒥᒃ ᓴᓇᓂᐊᖅᑕᕐᓄᑦ. ᑐᓂᔭᐅᒍᕕᑦ ᐊᖏᖅᑕᐅᓯᒪᕙᒌᖅᑐᑦ ᑐᒃᓯᕋᖁᔭᐅᓗᑎᒃ 
ᐊᖏᕈᑎᒥᒃ ᑐᑭᖃᖅᑐᖅ ᐊᖏᖅᑕᐅᕗᑎᑦ ᓴᓇᔪᓐᓇᕐᓂᐊᕐᓗᑎᑦ 
ᓯᕗᓂᒃᓴᑦᑎᓐᓂ ᑐᓂᓯᓐᖏᒃᑲᓗᐊᕐᓗᑎᑦ ᓇᓗᓇᐃᔭᑦᑎᐊᖅᓯᒪᔪᓂᒃ 
ᑐᒃᓯᕋᐅᑎᖕᓂᒃ. ᑐᓂᔭᐅᕗᑎᑦ ᑕᒡᕘᓇ ᐊᖏᖅᑕᐅᓯᒪᕙᒌᖅᑐᑦ ᑐᒃᓯᕋᖁᔭᐅᓗᑎᒃ 
ᐊᖏᕈᑎ ᑕᐃᒪᓗ ᓱᓕ ᓴᓇᑎᑕᐅᓛᕐᒪᖔᖅᐱᑦ ᓯᕗᓂᒃᓴᑦᑎᓐᓂ ᓇᓗᓇᖅᑐᖅ. 
ᐊᖏᖅᓯᓯᒪᕙᒌᓐᖏᒻᒥᔪᖅ ᐃᓕᖕᓄᑦ ᓯᕗᓂᒃᓴᑦᑎᓐᓂ ᓴᓇᓂᐊᕋᕕᑦ.

$

https://www.nunavuttenders.ca/

ᑖᒃᑯᓂᖓ ᐊᒻᒪᓗ ᖃᖓ ᑳᓐᑐᕌᑦ

ᐅᑯᐊ ᓄᓇᕗᑦ ᒐᕙᒪᒃᑯᑦ ᓇᖕᒥᓂᖁᑎᖃᖅᑐᑦ ᐊᒥᓱᓂᒃ ᐃᒡᓗᓕᒃ 
ᐊᒻᒪᓗ ᓴᓇᕐᕈᑎᓂᒃ ᐅᑯᐊᓗ ᐊᔪᖏᑦᑎᐊᖏᓐᓇᕆᐊᓕᑦ ᐊᒻᒪᓗ 
ᐃᓛᓐᓂᒃᑯᑦ ᓂᕆᐅᓇᓐᖏᑦᑐᑯᑦ ᓴᓇᔭᕆᐊᖃᓕᓲᑦ.
ᑖᒃᑯᓂᖓ ᐊᒻᒪᓗ ᖃᖓ ᑳᓐᑐᕌᒃᓯᓯᒪᓗᑎᒃ ᑐᓂᓯᓯᒪᓂᐊᖅᑐᓂᒃ 
ᐊᔪᖏᑎᑦᑎᔪᑦ ᓄᓇᕗᑦ ᒐᕙᒪᒃᑯᑦ ᑐᒃᓯᕋᐅᑎᒃᑯᑦ 
ᓴᓇᔭᕆᐊᓕᖕᓄᑦ ᐱᔨᑦᑎᕋᖅᑕᐅᓗᑎᒃ ᑭᓯᐊᓂ ᑕᐃᒪᓐᓇᐅᔭᕆᐊᖃᕈᑎᒃ ᐊᒻᒪᓗ 
ᖃᖓ ᓴᓇᔭᕆᐊᖃᖅᑎᓯᒪᓗᑎᒃ. ᑳᓐᑐᕌᒃᓯᒪᖃᑦᑕᕐᓂᐊᖅᑕᖏᑦ ᐱᔨᑦᑎᕋᐅᑎᖏᑦ 
ᐅᒡᕙᓘᓐᓃᑦ ᑐᐊᕕᕐᓇᖅᑐᓄᑦ ᐱᔨᑦᑎᕋᖅᑕᐅᖁᔭᖏᓐᓄᑦ. 

ᖃᓄᖅ ᐅᓇ ᑖᒃᑯᓂᖓ ᐊᒻᒪᓗ ᖃᖓ 
ᐱᔨᑦᑎᕋᐅᑎᑦ ᑳᓐᑐᕌᑦ ᐊᑐᖅᑕᐅᓲᑦ
ᑐᓂᔭᐅᓂᐊᖅᑐᑎᑦ ᑳᓐᑐᕌᖕᒥᒃ ᐊᖏᕐᓗᑎᒃ 
ᓴᓇᓂᐊᖅᑕᕐᓄᑦ ᑕᐃᒪᓗ ᓄᓇᕗᑦ ᒐᕙᒪᒃᑯᑦ 
ᐊᐱᕆᒃᐸᑕ ᑐᒃᓯᕋᕐᓗᑎᒃ ᐱᔨᑦᑎᕋᐅᑎᖕᓂᒃ. ᐅᓇ 
ᑐᑭᖃᖅᑐᖅ ᐊᑐᐃᓐᓇᐅᓗᑎᑦ ᓴᓇᔭᕆᐊᖃᓕᖅᓯᒪᓗᑎᑦ 
ᐃᓗᐊᓂ 24 ᐃᑲᕐᕋᓂ ᓴᓇᖃᑦᑕᖅᕆᐊᓕᖕᓄᑦ 
ᐊᒻᒪᓗ ᑐᐊᕕᕐᓇᖅᑐᓄᑦ ᓱᕋᒃᓯᒪᔪᓄᑦ ᑕᐃᒪᓗ 
ᒪᓕᒃᑐᖅ ᖃᓄᕆᑑᓂᖏᑦ ᐱᔨᑦᑎᕋᐅᑎᒋᔭᑎᑦ 
ᓇᓗᓇᐃᖅᓯᒪᐊᑦᑎᐊᖅᑐᑦ ᑕᒡᕙᓂ ᑖᒃᑯᓂᖓ ᐊᒻᒪᓗ 
ᖃᖓ ᑳᓐᑐᕌᖕᓂ.

ᖃᓄᖅ ᐱᔪᓐᓇᖅᐱᑦ ᑖᒃᑯᓂᖓ ᐊᒻᒪᓗ 
ᖃᖓᒃᑯᑦ ᑳᓐᑐᕌᒃᓴᓂᒃ
ᑕᑯᔪᓐᓇᖅᑕᑎᑦ ᑐᒃᓯᕋᐅᑎᑦ ᐊᑭᑦᑐᕋᐅᑎᑦ ᑖᒃᑯᓄᖓ ᑖᒃᑯᓂᖓ 
ᐊᒻᒪᓗ ᖃᖓᒃᑯᑦ ᑳᓐᑐᕌᒃᓴᓂᒃ.

ᑭᐅᓗᑎᑦ ᑖᔅᓱᒧᖓ ᑐᒃᓯᕋᐅᑎᑦ ᐊᑭᑦᑐᕋᐅᑎᑦ ᑕᑕᑎᕐᓗᒍ 
ᓴᒡᕙᐅᑏᑦ ᑕᒡᕙᓃᖃᑕᐅᔪᖅ ᑐᑭᓯᕋᐅᑎᑦ ᐊᑭᑦᑐᕋᐅᑎᓄᑦ. 
ᖃᐅᔨᓴᑦᑎᐊᕐᓗᑎᑦ ᑕᑕᑎᖅᓯᒪᑦᑎᐊᕐᒪᖔᑕ ᑕᒪᕐᒥᒃ ᐊᓯᖏᓪᓗ 
ᑕᑕᑎᕆᐊᓕᑦ ᐃᓚᒋᔭᐅᔪᖅ ᑖᓐᓇ ᑐᑭᓯᕋᐅᑎ ᐊᑭᑦᑐᕋᐅᑎᓂᒃ 
ᓲᕐᓗ ᑕᐃᒫᒃ ᓄᓇᕗᒻᒥ ᓇᖕᒥᓂᖃᖅᑐᓂᒃ ᐃᑲᔫᑎ ᐊᑐᐊᒐᖅ 
ᓴᒡᕙᐅᑎᑦ ᐋᕿᒋᐊᖅᓯᔾᔪᑎ ᑕᑕᑎᕆᐊᓕᒃ. ᑕᐃᒪᓗ 
ᐋᕿᒋᐊᕈᓐᓇᖅᑕᐃᑦ ᓴᒡᕙᐅᑏᑦ, ᐅᓇ ᑐᓂᓯᔪᖅ ᐊᑦᑎᓛᖑᒍᓂ 
ᐱᑎᑕᐅᓂᐊᖅᑐᖅ ᑳᓐᑐᕌᖕᒥᒃ. 

$

ᑕᐃᒪᓐᓇᐅᒐᔪᒃᐳᑦ ᑕᐃᑲᓂ ᐊᒻᒪᓗ ᖃᖓᒃᑯᑦ 
ᑳᓐᑐᕌᒃᓯᓪᓗᑎᒃ ᐅᑯᓄᖓ:
• ᐅᐊᔭᓕᕆᔨᑦ

• ᐊᒥᐊᕆᔨᑦ

• ᓱᕋᒃᓯᒪᔪᓂᒃ ᓴᓇᓂᖅ 
ᐊᒻᒪᓗ ᐃᒡᓗᒥ 
ᓴᓇᔨᐅᓂᖅ

• ᕿᔪᓕᕆᔨᑦ

• ᐊᐳᑕᐃᔭᐃᔨᑦ

*ᑕᐃᑲᓂ ᐊᒻᒪᓗ ᖃᖓᒃᑯᑦ ᑳᓐᑐᕌᑦ ᐅᑯᐊ ᓇᖕᒥᓂᖃᖅᑐᓕᕆᓂᕐᒧᑦ ᑮᓇᐅᔭᓕᐅᕐᑎᑦᑎᓂᐅᓐᖏᑦᑐᑦ 
ᑭᓯᐊᓂ ᑳᓐᑐᕌᒃᓴᐅᕙᒌᖅᑐᑦ ᑕᐃᒪᓐᓇᐃᑦᑑᔪᓄᑦ



ᑕᒪᕐᒥᒃ ᓇᖕᒥᓂᖁᑎᒋᔭᐅᔪᖅ ᕿᑭᖅᑖᓗᒃ ᑯᐊᐳᕆᓴᓐ

QIKIQTAALUK CORPORATION

ᕿᑭᖅᑖᓗᒃ ᑯᐊᐳᕆᓴᓐ
ᓇᒻᒥᓂᕐᑯᑎᖕᒋᓪᓗ

& Group of Companies

1-867-979-8400 www.qcorp.ca 

  qbdc@qcorp.ca   867-979-8400   www.QBDCnunavut.ca


